
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
করিয়াছে বটে, কিন্তু মাথার উপরে পর্বত সানুর উচ্চস্থানে এখনও বর্ষা শেষ হয় নাই। টোপারী বনে এখনও ফল পাকিয়া হলদে হইয়া আছে, ভালুক দল এখনও সন্ধ্যার পরে টেপারী খাইতে নামে, টিয়া পাখির কাক সারাদিন কলরব করে, আরও উপরে যেখানে হইতে বাদাম ও সেগুন বনের শুরু, সেখানে অজস্র সাদা মাজুফল, আরও উপরে রিঠাগাছে থোলো-থোলো ফুল ধরিয়াছে, এমন কি ভাল করিয়া খুজিয়া দেখিলে দু-একটা রিঠাগাছে এখনও দু-এক ঝাড দেরিতে ফোটারিঠা ফুলও পাওয়া যাইতে পারে।
সেখানকার সেই বিরাট রুক্ষ আরণ্যভূমি, নক্ষত্রালোকিত আলো-আঁধার, উদার জনহীন বিশাল তৃণভূমি, সেই টানা একঘেয়ে পশ্চিমে হাওয়া, সেই অবাধ জ্যোৎস্না, স্বাধীনতা, প্রসারিতা, সেই বিরাট নির্জনতা তাহাকে আবার ডাকিতেছে। এক এক সময় তাহার মনে হয় কানাডায়, অস্ট্রেলিয়ায়, নিউজিল্যাণ্ডে আফ্রিকায় মানুষ প্রকৃতির এই মুক্ত সৌন্দর্যকে ধ্বংস করিতেছে সত্য, গাছপালাকে দূব করিয়া দিতেছে বটে, কিন্তু প্রকৃতি একদিন প্রতিশোধ লইবে। ট্রপিক্স-এর অরণ্য আবার জাগিবে, মানুষকে তাহারা তাডাইবে, আদিম অরণ্যানী আবার ফিরিবে । ধারাবিন্দ্রবেণকারী সভ্যতাদপী মানুষ যে স্থানে সাম্রাজ্য স্থাপন করিয়াছে, পর্বতমালার নাম দিয়াছে নিজের দেশের রাজার নামে, হ্রদের নাম দিয়াছে রাজমন্ত্রীর নামে, ওর শুশুক, পাখি, শিল, বলগা হরিণ, ভালুককে খুন করিয়াছে-তেল, ব্যবসা, চামড়ার লোভে, ওর মহিমময় পাইন অরণ্য ধূলিসাৎ করিয়া কাঠের কারখানা খুলিয়াছে, এ সবের প্রতিশোধ একদিন আসিবে।
এ যেন এমন একটা শক্তি যা বিপুল, বিশাল, বিরাট । অসীম ধৈর্যের ও গাম্ভীর্যের সহিত সে সংহত শক্তিতে চুপ করিয়া অপেক্ষা করিতেছে, কারণ সে জানে তাহার নিজ শক্তির বিপুলতা। অপু একবার ছিন্দওয়ারার জঙ্গলে একটা খনি ও সাইডিং লাইন তৈরি হওয়ার সময়ে আরণ্যভূমির তপস্যাস্তব্ধ, দূরদর্শী, রুদ্রদেবেব মত এই মৌন, গম্ভীর ভাব লক্ষ্য করিয়াছিল। ঐ শক্তিটা ধীরভাবে শুধু সুযোগ প্রতীক্ষা করিতেছে মাত্র।
অপুর কিন্তু চাকরি হইল না। এবার এক মিঃ রায়চৌধুরীর হাত নয়। BBuuBBD BuBDD DBDBDDD DBB DDB BD DD DS S BBBD DDD তাহারা ভাবিল, এ লোকটার সেখানে ফিরিবার এত আগ্রহ কেন ? পুরানো লোক, চুরির সুলুক-সন্ধান জানে, সেই লোভেই যাইতেছে। তা ছাড়া ডাইরেক্টররাও মানুষ, তাদেরও প্রত্যেকেরই বেকার ভাগনে, ভাইপো, শালীয়
سسسسسسس جمX29•k.م

